ᕼᐋᒻᒪᓚᒃᑯᑦ ᐃᒃᐱᐊᕐᔪᖕᒥ ᐃᒪᕐᒧᑦ ᐱᔪᓐᓇᐅᑎ 3BM-ARC1924 ᐃᒪᕐᒧᑦ ᐱᔪᓐᓇᐅᑎ ᓄᑖᙳᕆᐊᖅᑕᐅᓗᓂ ᐊᒻᒪ ᐋᖅᑭᒋᐊᖅᑕᐅᓗᓂ ᑐᒃᓯᕋᐅᑎ 
ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᔪᑦ
ᕼᐋᒻᒪᓚᒃᑯᑦ ᐃᒃᐱᐊᕐᔪᖕᒥ ᑐᓐᓂᖅᑯᑎᖃᖅᐳᑦ ᓄᓇᕗᒻᒥ ᐃᒪᕐᒧᑦ ᑲᑎᒪᔨᖏᓐᓄᑦ ᐃᒪᕐᒧᑦ ᐱᔪᓐᓇᐅᑎᒧᑦ ᓄᑖᙳᕆᐊᕈᑎᒥᑦ ᐋᖅᑭᒋᐊᕈᑎᒥᒡᓗ ᐃᒪᕐᒧᑦ ᐱᔪᓐᓇᐅᑎ ᓈᓴᐅᑎᓕᖕᒧᑦ 3BM-ARC1924.  ᕼᐋᒻᒪᓚᒃᑯᑦ ᐱᓇᓱᐊᕆᕗᑦ 23 ᐅᑭᐅᕐᓄᑦ ᓄᑖᙳᕆᐊᕈᑎᒥᑦ ᐱᔪᓐᓇᐅᑎᖓᓂᑦ ᐊᑐᕈᓐᓇᕋᔭᖅᖢᓂᑦ 2047 ᑎᑭᓪᓗᒍ. 1,418−ᓂᒃ ᐃᓄᒋᐊᒃᑎᒋᓕᓛᕋᓱᒋᔭᐅᕗᖅ ᕼᐋᒻᒪᓚᖓ 2047−ᒥ.
ᕼᐋᒻᒪᓚᒃᑯᑦ ᐃᒃᐱᐊᕐᔪᖕᒥ ᐊᑐᓲᖑᕗᑦ Marcil Lake−ᒥᑦ ᐃᒪᖃᕐᕕᒋᓪᓗᒍᑦ. ᐃᒪᖅ ᒥᓪᓗᐊᑕᐅᓲᖑᕗᖅ Mercil Lake−ᒥᑦ ᐅᑭᐅᓕᒫᖅ ᐃᒥᑦᑎᐊᕙᓕᐅᕐᕕᖕᒧᑦ ᕼᐋᒻᓚᑦᑯᑦ ᐊᑐᕐᓂᐊᕐᓗᓂᐅᒃ. ᒪᐃ 2025 ᐊᒻᒪᓗ ᓯᑎᐱᕆ 2027 ᐊᑯᓐᓂᖓᓂ, ᕼᐋᒻᒪᓚᒃᑯᑦ ᓴᓇᔪᒪᕗᑦ ᓄᑖᕐᒥᒃ ᐃᒥᑦᑎᐊᕙᓕᐅᕐᕕᖕᒥᑦ ᑕᐃᑲᙵ ᓱᓕ ᒥᓪᓗᐊᖅᐸᒡᓗᓂᑦ ᐃᒥᑦᑎᐊᕙᓕᐅᕐᕕᐅᔫᑉ ᓴᓂᐊᓃᓪᓗᓂᑦ. ᒪᓕᒃᖢᒍ 1,418−ᓂᒃ ᐃᓄᒋᐊᒃᑎᒋᓛᕋᓱᒋᔭᐅᓂᖓ 2047−ᒥ, ᐅᓄᖅᓯᒋᐊᖅᓯᔪᒪᕗᑦ ᐊᕐᕌᒍᑕᒫᑦ ᐃᒪᖅᑐᒐᒃᓴᕐᒥᑦ Marcil Lake−ᒥᑦ 59,900−ᓂᑦ 75,000−ᓄᑦ. ᐊᓯᔾᔨᕆᐊᖃᙱᓚᖅ ᖃᐅᑕᒫᑦ ᐃᒪᖅᑐᒐᒃᓴᖅᑖᖑᕙᒃᑐᖅ 299 ᑭᑉᐹᕆᒃᑐᑦ ᐆᒃᑐᕋᐅᑎᑦ.
ᑭᓈᓗᒃ ᑯᕕᔭᐅᖃᑦᑕᖅᐳᖅ ᓴᓗᒻᒪᖅᓴᖅᑕᐅᓪᓗᓂᓗ ᑭᓈᓗᖃᕐᕕᖕᒥᑦ ᐃᒻᒥᕈᓐᓇᖅᑎᒋᕙᒃᖢᓂᑦ ᐅᑭᐅᓕᒫᕐᒧᑦ. ᐃᒪᐅᓕᖅᑎᓪᓗᒍᑦ, ᑭᓈᓗᒃ ᑯᕕᔭᐅᓲᖑᕗᖅ ᒥᓪᓗᐊᕈᑎᒃᑯᑦ ᓄᓇᒧᑦ ᐱᕈᖅᑐᓕᖕᒧᑦ ᐃᒪᖅᓲᓪᓗᓂᑦ 11.2−ᒥᑦ ᐊᒃᑎᒋᔪᖅ ᓱᕈᐃᔭᕈᑕᐅᓪᓗᓂᑦ ᑕᕆᐅᕐᒧᐊᓚᐅᙱᓐᓂᖓᓂᑦ ᐸᒥᐅᔭᕐᒥᑦ. 
ᑕᖏᓕᖕᓄᑦ ᐊᒃᑕᕐᕕᒃ ᐊᕙᓗᖃᖅᐳᖅ ᕼᐋᒻᒪᓚᒥᑦ ᐊᒃᑕᑯᓄᑦ (MSW), ᐃᓛᒃᑯᑦ ᐊᖏᔫᑎᓄᑦ ᐃᓂᖃᖅᖢᓂᑦ, ᐃᓛᒃᑯᓪᓗ ᐅᓗᕆᐊᓇᖅᑐᑦ ᐃᓂᖃᖅᖢᑎᒃ.
ᐊᓯᔾᔨᖅᑐᖃᙱᓚᖅ ᐊᐅᓚᔪᓐᓇᐅᑎᓄᑦ ᐃᖏᕐᕋᓂᕐᒧᓪᓘᓐᓃᑦ ᑭᓈᓗᓕᕆᕝᕕᖕᒧᑦ ᐊᒃᑕᑯᓕᕆᕝᕕᖕᒧᓪᓗ.
ᐃᒃᐱᐊᕐᔫᑉ ᕼᐋᒻᒪᓚᖓᑦ ᐋᖅᑭᒋᐊᖅᓯᔪᒪᒋᕗᖅ ᑭᓱᑯᓘᔭᕐᓂᑦ ᐃᒪᕐᒧᑦ ᐱᔪᓐᓇᐅᑎᒧᑦ ᓇᓗᓇᐃᖅᓯᒪᔪᑦ ᑎᑎᖅᑲᕐᒥᑦ ᑐᔫᑕᐅᓯᒪᔪᖅ ᑕᐃᒎᓯᓕᖕᒥᑦ ᐃᒪᕐᒧᑦ ᐱᔪᓐᓇᐅᑎ 3BM-ARC1924 ᓄᑖᙳᕆᐊᖅᓯᓂᖅ ᐋᖅᑭᒋᐊᖅᓯᓂᕐᒧᓪᓗ ᑐᒃᓯᕋᐅᑎ: ᐋᖅᑭᒋᐊᖅᓯᓂᕐᒧᑦ ᐱᔾᔪᑕᐅᔪᑦ ᓇᐃᓈᖅᓯᒪᔪᖅ.
